
郴州祈雨

作者：韓愈　唐

本作品收錄於《昌黎先生集》

桂陽郡，即今之郴州。郴音琛。

乞雨女郎魂，炰羞潔且繁。廟開鼯鼠叫，[1]神降越巫言。[2]旱氣期銷蕩，陰官想駿奔。

[3]行看五馬入，[4]蕭颯已隨軒。[5]

註釋

↑ 《爾雅》“鼯鼠狀如蝙蝠，飛而且乳，亦名飛生。”

↑ 《史記》：“漢武帝令越巫立越祝祠。”越巫者，越國之巫也。

↑ 《書》：“駿奔走，執豆籩。”

↑ 《南史》：柳景元兄弟五人，並為太守，時人語曰，柳氏門庭五馬逶迤。謝靈運為永

嘉太守，常以五馬自隨，立五馬坊，五馬亭，載於圖記。

↑ 《後漢》：“鄭弘為淮陰太守，政不煩苛，天旱，行春，隨車致雨。”

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

